
Court Reaṅ Hukumte Bo̠ndo̠ḱ
Kana  Pubg  Ar  Free  Fire
Gatić, Tiktok- Likee Hõ.
Baṅgla disạmre Pubg ar free fire lekan ‘bagahi’ internet
gatić reaḱ link do̠ bond akadako Telejogajog  niyontrok
songstha-  BTRC.  Adalo̠t  kho̠n  hukum  ńam  tayom  BTRC  noa
bebosthae hatao akada. Commission vice chairman Subroto Ray
Maitra Budhbar hoṛkoe metat́koa, Department Of Telecom (DT)
noa babotre batlaoe e̠mlena. Pubg ar free fire bond akana.
Arhõ e̠ṭaḱ ‘laksan’ app ko hõ bond reak dhara do̠ e̠hoṕ
akana.  Tiktok,  Bego  live  ar  Likee  lekan  app  selet́  arhõ
thoṛa app baṅgla disạmre bond lạgit́ hõ ko kurumuṭu kana
me̠nte uni do̠e baḍae ocokeda. Nit app reaḱ link bond lekan
hõ VPN teko calao daṛeaḱa me̠nte cal bo̠l kateće me̠nkeda,
noa  ko  bond  lekan  aleaḱ  jãhãn  daṛe  do̠  bạnuḱtalea.
Niạko app ren mạliki ṭhen ciṭhi e̠mkateć bond lạgit́le
nehõraea.  BTRC ren mit́ officer do̠e baḍae ocokeda, lahare
jãhãn app se̠ website bond hoyoḱ khan Internet Getway,
Broadband ar Mobile Operator batlaoako jaruṛa. Calaoen 16
August disạm reaḱ online platform kho̠n pubg, free fire
selet́ nonkan ‘bagahi’ jo̠to̠ gatić pe cando̠ bond reaḱe
hukum  akada  Highcourt.  Nonkanaḱ  online  gatić  ar  tiktok,
likee  lekan  video  strim  app  bond  reaḱ  hukum  cedaḱ  baṅ
emo̠go̠ḱa, baḍae hatao lạgit́ ạri do̠ jạri akana.

Bo̠so̠t  Bhiṭạ  Kho̠n  Laga
Ńir  Bo̠to̠rre  Me̠naḱkoa
Santalko
13 sermare birgajaṛ reaḱ loksan man 61.61 persent. Birgajaṛ
rạkhi  jogao  khạtir  ḍhip  (soikot)  dhasaoḱ́  kan  babotre
teṅgo daram lạgit́ goṭaedako co̠lo̠nti ko. Prossason do̠e
me̠ne̠t́ kana, Gaibandha reaḱ Gobindogonj re Rangpur ciniko̠l
reaḱ jumire Export Prossesing Zone (EPZ)  hoelen khan aema
silpạkạrkhana do̠ benao rakaboḱa. Ar o̠nḍe kạmi lạgit́
ạt  ko  ńama  santal  ko  hõ.  Me̠nkhan  noa  katha  do̠  bako
hetaoaḱ kana. Santalko me̠neda, noa jumi do̠ bapa-purkhạ
takoaḱ kana. Nonḍe EPZ hoylen khan onko do̠ jumi khonko laga
ńir ocoḱa. Sanamaḱ at kate horre duṛuboḱ hoyoḱ takoa.
EPZ birudre Moṅgolbar do̠ maṭh reko tahẽkana santal ko. Noa
ko ṭoṭha hiri idikeda EPZ ren mạliki ren nirbahi Chairman.
Rangpur re ciniko̠l me̠naḱ ona jumire EPZ benao reaḱe goṭa
akada  Sarkar.  Maraṅmontri  aḱ  hukum  ńam  tayom  kạmi  ko
eho̠ṕ akada Bepza. Me̠nkhan noa jumi se̠ hasare hoyoḱ kante
ạḍi raṅgao ar bo̠to̠r re̠ menaḱkoa o̠nḍenko santalko.
Rangpur ciniko̠l ṭhe̠n kho̠n baḍae ńam akana, 1953 sermare
Gobindogonj  upạjilạ  reaḱ  Mohimagonj  ṭoṭhare  Rangpur
ciniko̠l  do̠  benaolena.  Ciniko̠l  ren  mạliki  1954  sermare
upạjilạ reaḱ Sapmara union reaḱ Sahebgonj  Baghda Firm
ṭoṭhare 1 hajar 832 akor jumi bhar ko hataokeda. Un kho̠nge
o̠nḍe do̠ ạk cas abado̠ḱ kana. Ciniko̠lrege ạk do̠ dal
hoyoḱ kan tahẽna. Me̠nkhan ạk baṅ kulạuḱ kan khạtir
calaoen sarma do̠ ciniko̠l bond reaḱ sarkare jạhirakada.
Aḍepase̠  se̠  o̠nḍenko  santalko  do̠  bapa-  purkhạ  jumi
me̠nteko dạbi kana. 2016 serma reaḱ talamala okte Ando̠lolon
ko benao rakaṕkeda. Jumi rạkhi jogao lạgit́ benao rakaṕena
Sahebgonj Baghda Firm Bhumi Uddhar Committee. Ona sermage 6
nambar  jumi  reaḱ  ạk  get́  khạtir  ciniko̠l  mạliki  são
santalkoaḱ lạṛhại hoyena. Ar Santal jạti-gosṭhi ren pe

hoṛko goćena ar polis selet́ 20 hoṛko akaham akana. Inạ
tayom ciniko̠l ren mạliki do̠ tarte beṛhae kate jumi akoaḱ
do̠kho̠leda. Me̠nkhan (3) pe serma lahare santalko do̠ ona tar
beṛha rạput́kate jumi ko do̠kho̠lleda. Un khonge onḍe do̠
aema lekan pho̠so̠l ko casa bad ạ̣guiet́ kana. Noa khạtir
santal hoṛko do̠ Gobindogonj- Dinajpur ṭoṭha reaḱ ḍaharre
Sahebgonj  ṭoṭhareko  manobbondhonkeda.  Noa  kormosuci  se̠
program ạyurkedae Barnabus Tudu. Santal ko do̠ aḱ- ãpạri
ante EPZ bond lạgit́ upạjilạ hoṛko baner ante Gobindogonj
so̠ho̠r reaḱ carmatha ṭoṭhare ko manobbondhonkeda.

Source: Prothom alo

Birgajaṛ  re  Tahẽnko  Laga
Ńirre Rạpudo̠ḱ Kan Mạnmi
Ạidạri
Sherpur reaḱ Sribordi, Jhinaigati ar Nalitabaṛi upạjilạ
Garo pahaṛre 9 goṭen ạdibạsiko girobasoḱ kana. Noko
modre Mandi (garo), Coach, Bormon, Hajong, Ḍalu,  Hodi ar
Rajbonsi  jạti-gosṭhikoaḱ  soṅkha  amdaj  80  hajar.  Bo̠s
budạ kho̠nge onko do̠ pahaṛ reaḱ jumire cas abad kate
jion jingiko khemaoet kana. 

Me̠nkhan, calaoen 12 August upạjilạ, Simul Union reaḱ
Balijuri atore jumi jaega ńam ruạr ńutumte 5 goṭen Mandi
gharoń reaḱ 1/2 akor jumi reaḱ aṛaḱ sakam ar guạ bagan
maḱ  cabaket́ako  Birgajaṛ  bibhag  ren  hoṛko.  Birgajaṛ
bibhag hoṛkoaḱ nonkan beohar ńe̠lte ạdibạsiko do̠ aema
lekan  samajik-  sanskriti  soṅgoṭhon  bikhob  jarwaḱ  ar
manobbondhon  kedako.  Dhaka  Bissobiddaloy  ren  nri-  totto
bibhag ren goṛoić professor Jobaida Nasrin aḱ ạyurte

bahal  do̠lre  tahẽkana  Islami  Bissobiddaloy  kạuḍinity
(orthinity)  bibhag  ren  Mahasoe  Fharha  Tanjim  Titil,
Bangladesh Adibasi Forum bhumi ar ạn sompadok ujjol adibasi
nari  network  ren  sodosso  Chonchona  Chakma,  Ạdibạsi
pạṭhuạ  ạyurić  Olik  M,  Adv.  Bulbul  Ahmed,  Sherpur
jonouddog convener Abul Kalam Azad ar Sherpur Pressclub ren
sadharon sompadok Meraj Uddin. Ghoṭna ghoṭao akan ṭhạ̃i,
Balijuri reaḱ Christian ato se̠nkate khoti se̠ laga ńir
ocoḱkan hoṛko são katha roṛkeda. Tayomte Balijuri Range
jilạ birgajaṛ rạkhi jogao Prantosh Rai Birgajaṛ bibhag
ren Officer sãoe galmarokeda.

Sherpur jilạ prosasok Mominur Roshid ar sribordi upạjilạ
nirbahi officer Nilufa Aktar soṅge hõ katha ko roṛkeda
bahal  do̠l  ren  sodosso.  Jila  prosasok   onko  as  kathae
emat́koa  khotra  ocoakan  gharońren  ko  khoti  akan  do̠ko
e̠makoa.  Sherpur pressclub re soṅbad sonmelon ol akat́
roṛlet́ Fharha Tanjim Titil do̠e me̠nkeda Balijuri atore
ghoṭao akan ghoṭna leka niạ lahare arhõ ńe̠l ńam akana
noa atore. Rasṭro tin o̠kte manwako bạgi kateć lahanti
reaḱ prokolpo goṭhone mo̠nejoṅ, un okte nonkanaḱ ghoṭna
do̠ ghoṭaoḱa. Onkoaḱ nonkanaḱ be̠do̠kho̠l kạmite laga
ńir ocoḱ kana ko birgajaṛre tahẽn kan ạdibạsiko akoaḱ
ạidạri kho̠n. Jobaida Nasrin do̠e me̠nkeda, Noa ghoṭna
lạgit́  dạyi  Birgajaṛ  bibhag  ren  jopoṛao  me̠naḱko
Officer koaḱ bicạr reaḱe dạbikeda.

Source: Samakal

 



Natorre Dalkate Ko Reć Kedea
Dho̠ro̠m  Poporcarić  Maejiu
(sister)
Nator re chiṛi chunti (chintaikari) hotete ạḍi kajaḱe
akham ocoakana mit́ dho̠ro̠m poporcarić  maejiu (Sister).
Noa ghoṭna do̠ Boṛaigram upạjilạ reaḱ Joaṛi Bhobanipur
Srikhonḍi ṭoṭhare cando hạsur okte ghoṭao akana. Akham
ocoakan  Scholastica  Gomez  (50)  Bhobanipur  mission  atoren
dho̠ro̠m poporcarić maejiu ar Bonpaṛa Sent Josephs Iskul
And College Assistant se̠ goṛoić Mahasoe kanae. Sister
Scholastica Gomez do̠e la̠i keda, cando hạsur 6:30 baja
okte mission atote ruạṛ lạgit́ Bonpaṛa bajar kho̠n bhe̠n
gạḍirey dećena. Amdaj 25 serma umerren mit́ koṛa hõ ona
bhe̠nrey dećena. Sister do̠ mission ato kho̠n sạṅgińre
Srikhonḍi  maraṅ  ḍaharrey  phe̠ḍen  khan  uni  koṛa  hõ
sister  tayom  tayomtey  mohnḍayena.  Nirjon  thạ̃irey
se̠ṭe̠ren khan uni koṛa do̠ sister ṭhen tahẽkan beg reć
hatao reaḱe kurumuṭukeda. Me̠nkhane aṭkaokede khan uni
koṛa do̠ sister re kuhạu akamkedete beg reć hataokate
ạḍi usạrae dạṛkeda. Inạ tayom sister do̠ aḍepase̠
mit́ Clinic re cikit́sae hataoket́a. Bonpaṛa polis todonto
centre ren Sub- Inspector Abdul Barek do̠e bạdae ocokeda,
uni koṛa sendra ńame reaḱ kurumuṭu calaḱ kana. To̠be
hola ạyuṕ dhạbićte hõ bako ńam daṛeakadea.

Source: bdnews24

Dhamoirhaṭre Ạdibạsi Kuṛi
Gidrại  Pạsi  Go̠ć  Akanko
Ńamkede
Naogan  reaḱ  Dhamoirhaṭ  re  Ạdibạsi  mit́  kuṛi  gidrạ
pạsi  goć akan mạ̃ṛi ko ńamkeda polis. Gujuḱ reaḱ
sạriaḱte̠t́ baḍae ńam lạgit́ (23 August) moyna todonto
lạgit́ko kulleda uni kuṛi gidrạwaḱ mạ̃ṛi. Noa babotre
Dhamoirhaṭ thanare mit́ṭen UD ko mamla akada. Aḍepase̠
hoṛko ṭhen kho̠n katha tumạl kateć baḍae ńam akana,
Upạjilạ reaḱ Beniduạr Mission dạkhinpaṛa atoren go̠ć
akan Daniel Maraṅ ren kuṛi Basonti Maraṅ (11) din okte
do̠ ać mama Topnowaḱ oṛaḱrey tahẽkana, Ać gogo Luchi
Topno do̠ Dhaka so̠ho̠rre e̠ṭaḱ hoṛaḱ o̠ṛaḱrey kạmia.
Robibar (22 August) cando hạ̃sur okte Basonti Maraṅ do̠
ho̠ṭo̠ḱre  oṛna  bedhao  kateće  aka  akan   ńe̠lte  ać
ghorońjren  hoṛko  do̠  bo̠to̠rteko  kikiạukeda.  Kho̠bo̠r
ńam tayom polis do̠ ghoṭna thạ̃ire se̠te̠r kateć mạ̃ṛi
ko toraokeda. To̠be ać mama do̠ noa ghoṭna khạtir okoe
hõ  bae  dusiakat́  koa.  Uni  kuṛi  gidrạ  do̠  ako  sor
upạjilạ reaḱ Goborchopa Lukhikul Mission rey paṛhaoḱ
kan tahẽna, me̠nkhan ko̠ro̠nare mission bond khạtir ać
mama takoaḱ oṛaḱrey tahẽkana.  Dhamoirhaṭ thana ren OC
Abdul Momin do̠e baḍae ocokeda, nui kuṛi gidrạwaḱ gujuḱ
khạtir  okoeaḱ  hõ  jãhãn  digdhạ  baṅ  tahẽnma  ona
lạgit́ge moyna todontore kul hoylena. Moyna todonto reaḱ
report lekate sạriaḱ ghoṭna baḍae ńamoḱa.

Source: jaijaidin

Hoypuṛaoena  Santals  Times
reaḱ O̠noṛhẽ akhṛa
22 August Robbar The Santals Times reaḱ ạyurte pạhil dhao
leka  mit́ O̠no̠ṛhẽ re o̠ṛhẽ ńapam ńutuman akhṛa do̠
hoypurạuena.  Noa  akhṛa  do̠  ạyuṕ  7:30  baja  kho̠n
e̠hoṕlena.  Niạ O̠no̠ṛhẽ akhṛare Baṅgadisạm, India ar
Nepal disạm re̠n    O̠noṛhẽ onoliạ, gainaha ko selet́ko
tahẽkana. Baṅgladisạm kho̠n selet́ko tahẽkana   manaotan
Onoliạ Mithusilak Murmu, O̠noṛhẽ o̠noliạ Manotan Sameil
Mardy, Manotan Philip Hembrom, ar mit́ pạṭhuạ kuṛi Gainaha
Ananya Hembrom. India disom kho̠n selet́ko tahẽkana gainaha
Sibani Hembrom, Onoliạ Chinmoyee Hasda ar o̠ṛhiạ Manotan
Renuka Soren ar Onoliạ Manotan Laxman Kisku. O

na sãote arhõ Nepal diso̠m kho̠n selet́e tahẽkana Karan
Besra. Akhaṛa ạyurre tahẽkanakin Prodip Hembrom ar Sumitra
Murmu.

Niạ akhṛa pahṭa kho̠n ạḍi napae napae O̠noṛhẽ ko lại

so̠do̠rkeda manotan ko. o̠na são sereń ho ańjom ocoakanako
manotan gainaha ko. akhṛa do̠ O̠noṛhẽ ar sereńte ạḍi
mońj sajaolena. The Santals Times do Santali pạrsi jiạṛ
dohoe ar gogo pạrsi duḱlạṛ lạgit́ niạ o̠noṛhẽ akhṛa
doe saṕṛaokeda. Nonḍe selet́ akan pene diso̠mren manotan ka
ar muṭhạn puthi se facebook re ńenel ko lạgit́ santals
times do̠ ạḍi dulạr ar manot e em calaḱkoa noa akhṛa
hotete. Bangladesh khon uchạn odoṅoḱ kana online so̠mbat
sakam The Santals Times do goṭa dhạrtiren santalko lạgit́
mit́  Santali  ạrica̠li  lakcar  ko  jiạr  ar  laṛcar  dohoe
lạgit́ maraṅ kurumuṭu doheyeda.

Niạ  akhṛa  hotete  sanam  santal  rạsikako  aḍi  napae  ko
aṭkarakada. ar facebook se muṭhan puthi re aema hoṛ ar
nonkan  akhṛa  sajao  kate  live  hijuḱ  reaḱ  nehor  ko  doho
akada. Akhṛa sasaṕsaṛao ko mod kho̠n manotan Stephen Soren
ar Manotan Mithusilak Murmu gomke pạhil akhṛa ataṅ daram
akhṛa joskin lại saḍikeda ar darakan din sanam santal ko
mit́ paṛsi mit́ ạricạli lakcaran te dhạrtiren ko ṭhen
sodoroḱa ko mente askin dohoeyeda niạ santals times hotete.
 Ạḍi  rạska  salaḱ  mimit́ko  noa  akhṛa  ko  ńel  arko
ańjomkeda.

O̠noliạkoaḱ  O̠noṛhẽ  ar  Gainahakoaḱ  sereń  ańjomte
mimit́koaḱ  mon  do̠  rạskate  capeyentakoa  mente  ko  baḍae
ocokeda akoaḱ muṭhạn puthi katha olre. Sanam santal ko são
são  ar ho eṭaḱ jạt ko ṭhen apnar pạrsi ar aricạli
lakcar so̠do̠r ge soros maṛaṅa mente santals times ren ko
meneyeda ar onate sanam rạsikako din hilok so̠mbat ar gam
kudum oṛhẽ se sãota ạricạli lakcar reak katha ko ol tol
kate sanam ko ṭhen jạhir lạgit́ niạ re ol ko kol lạgít́
nehor ko dohokeda.



Sanamko Lạgit́ Hemasa Ṭikạ
(gonotika)  Do̠  Hapi
Hataṛoḱa.  Ńutum  Lekha
Likhạunatege  Hatao  Hoyoḱa
Ko̠ro̠na Ṭikạ
Niạ o̠kte hamesa ṭikạ do̠ hapi hataṛoḱa me̠nte baḍae
ocokeda Sasthomontri Jahid Malek. Ńutum lekha likhạunatege
katećge ṭikạ do̠ hatao hoyoḱa. Teheń Montriporisodre
mit́  bạisi  dupuṛuṕ  mucat́re  noa  katha  do̠e  me̠nkeda.
Sasthomontri do̠ arhõe me̠nkeda, Darakan September cando
bhitrirege disạmre Pfizer reaḱ 60 lakh ṭikạ do̠ hijuḱa.
Tin o̠kte tinạḱ ṭikạ hijuḱa un o̠kte ńutum likhạu
akat́ lekate ṭikạ do̠ emo̠go̠ḱa.  Inạ chaḍa hõ Bisso
Sastho Songstha hotete 10 karoṛ tala doge ṭikạ ńamoḱa.
Darakan January- February bhitrire 7 kho̠n 8 karoṛ hoṛko
ṭikạ aṛere ạgu daṛeakoa me̠ntey aso̠ḱ kan do̠e lại
so̠do̠rkeda Sasthomontri.

Source: Korotoa

Nit́  Dhạbić  Dhạrtire
Ko̠ro̠nte Ko Goćena 44 Lakh
22 Hajar Ar Ńamakat́koa 21

Karoṛ 13 Lakh
Ko̠ro̠nate  jạbunkate dhạrtire nit dhạbićte ho̠ṛkoaḱ
gujuḱ soṅkha pon gel pon (44) lakh bar gel  bar (22)
hajar. Ona sãote 21 karoṛ 13 lakh kho̠n ḍher ho̠ṛkoaḱ
hoṛmore ko̠ro̠na ńam akana. Teheń Robibar setaḱ 8 baja
okte  Johnes  Hopkins  University  re  ko̠ro̠na  virus  reaḱ
resources  centre noa kho̠bo̠r ko baḍae oco akada. Noare
me̠n akana, Goṭa dhạrtire ko̠ro̠nate jạbun akan 21 karoṛ
13 lakh 4 hajar 126 hoṛko ńam akana ar 44 lakh 22 hajar
259 manwako goćena.

Noare arhõ me̠n akana, Ko̠ro̠nate  nit́ dhạbić ḍher
 jạbunkate  ko  goć  akan  disạm   do̠  hoyoḱ  kana
Juktorastro.  Ona  disạmre  ko̠ro̠na  ńam  akat́  hoṛkoaḱ
soṅkha  do̠  76  lakh  67  hajar  889,  ar  hoṛkoaḱ  gujuḱ
soṅkha do̠ 28 hajar 964. Jạbun akan modre  dhạrtire 
dosaraḱ thạ̃ire me̠naḱ Bharotre 3 karoṛ 23 lakh 93 hajar
286 hoṛkoaḱ hoṛmore ko̠ro̠na ńam akana. Ar gujuḱ seć
kho̠n do̠ tesaraḱ thạ̃ire me̠naḱ Bharotre 33 lakh 964
hoṛko goćena.  Gujuḱ sećte dosar ar rog ńam akan seć
kho̠n tesaraḱ thạ̃ire me̠naḱ Dạkhin America reaḱ disạm
Brazilre ńam akat́ko hoṛkoaḱ soṅkha 56 hajar 487 ar
hoṛkoaḱ gujuḱ soṅkha mõṛẽ(5) lakh eyae gel pon (74)
hajar bar sãe are (209). Inạ chaḍa hõ Johnes Hopkins
University  reaḱ  ko̠ro̠na  virus  resources  centre  noa
kho̠bo̠r lekate, nit́ dhạbićte dhạrtire ko̠ro̠na reaḱ
ṭikạ e̠m akana, 489 karoṛ 83 lakh 2 hajar are sãe pe gel
pon (934) goṭen doge.

Calaoen serma reaḱ 8 March Baṅgladisạmre pạhil ko̠ro̠na
rogte jạbun akan hoṛko ńamena Sarkaraḱ  rog babotre
reaḱ kho̠bo̠r,  rog sambṛao, khon- rond gãota ( IEDCR).
Sastho  Odhidaptor  reaḱ  mucat́re  so̠do̠r  akan  kho̠bo̠r
lekate, disạmre nit́ dhạbićte ko̠ro̠na rogte jạbunkate
ko̠ goćena 25 hajar 143 hoṛko ar moṭ 14 lakh 57 hajar 194
manwakoaḱ hoṛmore ko̠ro̠na ńam akana.

Source: Padmatimes

Gobindagonj  Re  Santalkoaḱ
Jumire  Orthonoitik  Oncol
(Kạuḍi oncol) Baṅ hoe Ocoe
Lạgit́ Teṅgo Daram
Gaibandha  Gobindogonj-Dinajpur  reaḱ  kaṭamoṛ  ṭoṭhare
Santalkoaḱ jumire orthonoitik oncol ( kạuḍi oncol) baṅ
hoe ocoe lạgit́ 19 August lukhibar manobbondhon, ar sabha
do̠ hoe purạuena. Madarpur kho̠n Ạdibạsi santalko do̠
bikhob michil ( mit́te teṅgo daram) oḍoḱ kate aema ḍahar
kore ạcur baṛakate ona sabhare ko selet́ena. Sahebgonj
Baghdapharm bhumi Udhar Songram committee ren sabha mukhiạ
Dr. Philemon Baske aḱ ạyurte sabhare mit́ bar kathako
roṛkeda,  Sahebgonj  Baghdapharm  bhumi  udhar  songram
committee  ren  bharapon  sadharon  sompadok  Rezaul  Korim
Master,  soho  sangoṭhonik  sompadok  Sufol  Hembrom,  soho
Treasurer Pricilla Murmu, Bhumi udhar songram committee ren
matha  Sopon   Shekh,  Kerina  Hasda,  Nurul  Hazi,  Thomas
Hembrom, Sucittra Murmu Trisa, Sodosso Moynul Hoqe ar Olivia
Hembrom seṭere tahẽkana.

Sawaliạ  do̠ko  me̠nkeda,  2016  serma  reaḱ  November  re
santalko upạr un ok̠teren MP Principal  Abul Kalam Azad,
Mohimagonj Rangpur Cinikol ren MD selet́ Sthanio Prosasonaḱ
goṛote  polis  koaḱ  umuloḱ  thạ̃ire  sthanio  se̠  ona

ạḍe̠pase̠ re̠n sontras ( uchur) ko do̠  ạḍi bo̠to̠r ko
jhapṭaoena.  Ar  tahẽn  oṛaḱre  seṅgel,  jinisko  rạput,
luṭpaṭ kedako.  Noa ghoṭnare pe̠a santalko goć ocoakana
ar  aema  santalko  akham  kate  teheń  hõ  jion  jińgiko
khemaoet́kana. Noa okte mit́ṭen sarthonesi se̠ abge ṭoṭha
phad kate Bengalikoaḱ bapa purkhạ casa abad jumire EPZ se̠
orthonoitik oncol (Kạuḍi oncol) lạgit́e  goṭa akada.

Sawaliạ do̠ko me̠nkeda,  Ale do̠ Ạdibạsi- Bengaliko do̠
pe̠a santalkoaḱ mãyãmte hamet́ akan bap-dada aḱ casa bad
jumire lahanti ńutumte pe̠a casa bad jumi bạbilonḍ kate
birodhi  roṛakan prokolpo cetanre birudre ạḍi bạṛićko
dusạukeda. Onko do̠ arhõ ko me̠nkeda, Maraṅmontri lại
jạhir  akat́  leka  pe̠a  cas  abad  jumi   bạbilonḍkate
jãhãnaḱ tear se̠ mit́ inchi abad jumi hõ baṅ bạgiat́
hoyoḱa. Ale do̠ ạdibạsi santalkoaḱ noa sạriaḱ reaḱ
dạbite jo̠to̠ko goṛo gopoṛo lagit́le  metako kana.  

Source: IP News

HongKong Reaḱ Bissobidaloyre
Sikhnạt  Goṛo  Ńamkate
Paṛhaoḱ Reaḱ Ạt
2022  Sikhnạt  serma  ren   Bidisiạ  pạṭhuạ  gidrạko
sikhnạt   goṛoko  e̠makoa  HongKong  City  University.  Noa
Biswabidaloy do̠ HongKong reaḱ Coulonre me̠naḱa. Sikhnạt
goṛo do̠ bar lekate e̠mogo̠ḱa. Mit́ do̠ jo̠to̠ khorca arm
it́ do̠ thoṛa  khorca e̠moḱ reaḱ bebostha hoe akana.
Ardas tayom aema gunko lekate goṛo e̠moḱ lạgit́ pạṭhuạ
gidrạko bachaokoa. Baṅgladisạm selet́ goṭa dhạrtiren
pạṭhuạ gidrạko noa sikhnạt goṛo ńam lạgit́pe ardas

daṛeaḱa. Bidisiạ pạṭhuạ gidrạ ko do̠ Graduation ar
Degree program lạgit́pe ardas daṛeaḱa.  Gagoj menaḱtako
pạṭhuạ gidrạko do̠ darakan 15 November bhitrire ardas
e̠moḱ hoyoḱa.   

Ạt  Se Subitạko-

Sikhnạt goṛo  reaḱ man do̠   1,80,000 HongKong
Dolar, Campus re tahẽn, Bạrsik Tuition Fee ar Jion
jiṅgi reaḱ khorca lạgit́ e̠moḱ hoyoḱa.
Jo̠to̠  tuition  fee,  sikhnạt  bạrsik  tuition  fee
khorca hõ ńamoḱa.
Onka  leka  latarre  em  akan  oprom  khon  bhurti  akan
sikhnạt lạgit́ jao serma 30,000 HongKong Dolar goṛo
hisạbte ńamoḱa.
Sikhnạt reaḱ kuṛại bạrsik tuition fee adha baṅ
khan jotoge onḍe kho̠n ńamo̠go̠ḱa.

Ardas lạgit́ do latare lo akan gun tahẽn lagaoḱa.

City  University   lạgit́  ardasre  pạṭhuạko  niṭ  akat́
thoṛa man purun lagaoḱa. Ardas e̠moḱkoaḱ do̠  High Skul
Certificate tahẽn jạruṛa.

Ardas emoḱko do̠ thoṛa Accademic Record ar ạyur
reaḱ gun uduḱ hoyoḱa.
Ardas   ko  e̠m  pạṭhuạko  do̠  Hong  Kong  City
University  re  graduation  course  lạgit́  bhurti
hoyoḱtakoa.

 Ardas reaḱ niạm: Noare click hoyoḱa.

(https://www.cityu.edu.hk/sds/web/studentlife_scholarships_e
sfns.shtml). 

Source: Prothom alo

